


Скопје

Мај 2021
	СТАНДАРДИ И ПРОЦЕДУРИ ЗА РАБОТА НА СОВЕТУВАЛИШТЕ ЗА ПСИХО-СОЦИЈАЛЕН ТРЕТМАН НА СТОРИТЕЛИ НА СЕМЕЈНО НАСИЛСТВО 


Советувалиштето за психо-социјален третман на сторители на семејно насилство  работи по специјализирана програма за третман на сторители на семејно насилство. Корисници на услугите на Советувалиштето за работа со сторители на семејно насилство, се сторители на семејно насилство, на кои им е изречена привремена мерка на заштита од страна на надлежниот Суд и тоа: задолжително сторителот на семејно насилство да посетува советувалиште, изречена обврска при заштитен надзор за условна осуда – посетување на програма за работа со осуденици за кривични дела сторени при вршење на семејно насилство, како и упатени од Центар за социјална работа. 
Позитивна практитка на советувалиштата за психо-социјален третман на сторители на семејно насилство, е тоа да сторителите прифатат одговорност за сопственото однесување, давајќи приоритет на безбедноста на жените и децата. Ултимативната безбедност на жените и децата е основниот стандард, од кој произлегуваат низа практики и политики, вклучувајќи ги ограничувањата на доверливоста на сторителите. 
Советувалиштето за психо-социјален третман на сторители на семејно насилство, ја извршува изречената привремена мерка за заштита – задолжително посетување соодветно советувалиште на начин што сторителот на семејно насилство се вклучува во психо-социјален третман за сторители на семејно 
Услугата советувалиште за психо-социјален треман на сторители на семејно насилство, согласно Законот за социјална заштита може да ја обезбедува лиценциран давател на социјална услуга. Дозволата за работа се издава од Министерството за труд и социјална политика откако ќе се утврди исполнетоста на условите за почеток со работа на давателот на услугата согласно Законот за социјална заштита.

Цел и задачи на советувалиштето за психо – социјален третман на сторители на семејно насилство

Услугите на советување опфаќаат советодавна работа, односно советувалишна работа, со цел превенирање, ублажување и надминување на последиците од настанатите социјални проблеми на поединец и семејство. Целите на советувалиштето за психо – социјален третман на сторители на семејно насилство се: спречување на насилното однесување на сторителите, воспоставуавње на самоконтрола кај сторителот над своите емоции и однесување, сторителот да стекне увид во сопственото насилно однесување и да прифати одговорност за истото, учење на социјални вештини со кои сторителот може да го промени своето однесување и усвојување на ненасилнни обрасци на однесување, и промена на вредностите во семејните односи. 

Психо-социјалниот третман му овозможува на сторителот сам да го избере својот образец на однесување, да ги прифати сопствените грешки и  да учи од истите и да создаде безбедна и сигурна средина за себе и своето семејство. 

За да се постигне посакуваната цел, особено е важно тимот кој работи во советувaлиштето и кој поседува доволно знаење и вештини, да има активен пристап во работата со сторителот и да го мотивира и научи како да го надмине неговото насилно однесување.  

Принципи на работа
1. Почитување на човечкото достоинство и фундаменталните права;

2. Активна позиција и партиципативност на корисниците и нивно оспособување сами да донесат одлуки;

3. Партнерство со заедницата;

4. Еднаков пристап и недискриминација по ниту еден од наведените основи: раса, боја на кожа, потекло, национална или етничка припадност, пол, род, сексуална ориентација, родов идентитет, припадност на маргинализирана група, јазик, државјанство, социјално потекло, образование, религија и верско уведување, политичко уверување, друго уверување, попреченост, возраст, семејна или брачна состојба, имотен статус, здравствена состојба, лично својство и општествен статус или која било друга основа;
5. Почитување на личноста на корисникот;
6. Примена на позитивно и афирмативно обраќање;
7. Тајност и доверливост; 
8. Холистички пристап;
9. Координиран пристап.
	СТАНДАРД ЗА РАБОТА НА СОВЕТУВАЛИШТЕ ЗА ПСИХО-СОЦИЈАЛЕН ТРЕТМАН НА СТОРИТЕЛИ НА СЕМЕЈНО НАСИЛСТВО 


Советувалиштето за психо-социјален третман на сторители на семејно насилство располага со капацитети, процедури и програма за спроведување на советувалишната работа

Простор
Советувалиштето за психо-социјален третман на сторители на семејно насилство се организира во објект во населено место, со развиени сообраќајни врски и друга инфраструктура, со обезбеден пристап до основните институции како што се центар за социјална работа, здравствени институции и полициска станица. 
Објектот треба да биде приклучен на електрична, водоводна и канализациска мрежа и да има приклучено телефонска линија.

Околу објектот треба да има изведен приод до објектот, кој овозможува непречен пристап за пешаци и возила и непречено движење на лице во инвалидска количка и други потешко подвижни лица.

Советувалиштето треба да има просторија за индивидуална работа, просторија за групна работа со најмалку 15м2 површина, просторија за стручните лица и санитарен чвор кој мора да ги задоволува минималните санитарно-технички и хигиенски услови и по можност да има пристап и за лица со инвалидитет. 

Во просториите треба да се обезбеди природна светлина и редовно проветрување.

Опрема 

Советувалиштето треба да има опрема која ќе одговара за спроведување на програмата за психо-социјални услуги и психо-социјален третман и тоа:
· Просторијата за групна работа со корисниците се опремува со 10 столици и работна маса за состаноци;

· Просторијата за индивидуална работа се опремува со работно биро, клуб маса и две столици и 

· Просторијата за стручните лица се опремува со 2 бироа, столици, персонален компјутер, штампач и орман за стручна документација.  

Во санитарната просторија подовите и ѕидовите во висина од 2м треба да бидат обложени со керамички плочки и да има претпростор за миење раце (мијалник) и по една WC кабина, одделно за машки и женски лица.

Потребен стручен и друг кадар

Во советувалиштето се обезбедува соодветен број на стручен кадар и тоа најмалку две стручни лица од профилите: социјален работник, психолог или педагог. 
Стручните лица ќе ја вршат административната и стручната работа, во делот на прием на клиенти, проценка, отварање и водење на досие, информирање и упатување, следење на случаите и ќе ја остваруваат потребната комуникација со институциите кои се релеватни за оваа проблематика. Во советувалиштето треба да има најмалку еден социјален работник и психолог со специјализирана лиценца за вршење советувалишна и советодавно- тераписка работа. 
Советувалиштето по потреба може да ангажира педагог, психијатар, специјализиран терапевт и други соодветни кадри кои имаат потврда за завршена терапевтска едукација соодветна на програмата за услугата на советување која ја реализира советувалиштето.

Советувалиштето во спроведувањето на програмата, остварува соработка со релевантни надворешни институции кои делуваат на подрачјето на превенција, лекување, ресоцијализација и третман на лица – извршители на семејно насилство, за што го известува надлежниот центар за социјална работа. 
	ПРОЦЕДУРИ  ЗА ПСИХО-СОЦИЈАЛЕН ТРЕТМАН НА СТОРИТЕЛИ НА СЕМЕЈНО НАСИЛСТВО 


1. Упатување
        Пријавувањето/упатување во Советувалиштето може да биде: 

· Суд;

· Центар за социјална работа;

· Пробациска служба при Управа за извршување на санкции.
2. Прием и проценка
Прием на сторител во Советувалиштето за психо-социјален третман се врши врз основа на проценка дали лицето ги исполнува условите за вклучување во програмата.

Проценката се врши преку  четири  индивидуални средби со сторителите на насилство врз жени и семејно насилство. Основни цели на почетната проценка се: 
· Согледување и мотивација на лицето за промена на насилното однесување;

· Информирање на лицето за целите и начините за спроведување на програмата;

· Запознавање со time-out постапката; 

· Информирање на лицето за неопходност од соработка со останати институции, како и со жртвата на насилство врз жени и семејно насилство;

· Информирање на лицето за делотворноста и придобивките од активното вклучување во Програмата. 

Услови за прием во Програма за психо-социјален третман на сторители на насилство врз жени и семејно насилство
· Сторителот е насилен во семејството и блиската околина; 

· Сторителот не е зависен од алкохол или некоја друга психотропна супстанца, така што може активно да комуницира и извршува задачи;

· Не постои акутна ментална состојба која би оневозможила успешно учество во програмата; 

· Лична спремност за промена, односно мотивираност за вклучување во Програмата. 

Од увидот во документацијата, информативниот разговор со сторителот, како и податоци добиени од почетниот прашалник (содржан во Прирачникот за работа на стручните работници) се прибираат информации дали се задоволени условите кои се потребни за вклучување на сторителот во третманот.  
3. Евиденција и документација
За реализација на психо-социјалниот третман на сторител на насилство врз жени и семејно насилство како и за извештајот од резултатите од третманот се користат соодветни обрасци содржани во Прирачникот за психо-социјален третман на сторител на насилство врз жени и семејно насилство.

За секој клиент се води засебно досие, кое што ја содржи целокупната документација која се однесува на еден клиент, односно: Упатница од соодветна институција, Формулар за приемно интервју, Информирана согласност, Формулар за дадени услуги, со кој се евидентира секоја посета/реализирана средба и известувања од страна на психотерапевтите во однос на текот и исходот од третманот. 
4. Доверливост и споделување информации

Советувалиштето за психо- социјален третман на сторители на семејно насилство, сите информации поврзани со случајот на насилството, жртвата и сторителот, како и информациите за другите засегнати страни, ќе ги третира доверливо. 
Ниту еден вработен во Советувалиштето кој има било какви информации за случајот на насилство, истите нема да ги издава на трети страни кои не се вклучени во овозможувањето заштита и поддршка.
Вработените во Советувалиштето за психо- социјален третман на сторители на семејно насилство не смеат да гарантираат апсолутна доверливост на сторителот доколку проценат дека постои насилство врз деца, или друга ситуација/информација, каде тие имаат обврска да ја споделат со други лица, надлежни за овозможување заштита и поддршка. 
Споделувањето информации и доверливоста се уредени со Изјава за согласност за давање на лични податоци и Договор за учество во психо- социјален третман на сторители на семејно насилство, кои ги потпишува сторителот кога ќе биде направен приемот. 

5. Реализација на психо – социјалниот третман 
Давателот на услугата треба да изготви програма за услугата на советување, која содржи:

· Име и седиште на советувалиштето;

· Вид на програмата;

· Категорија на корисници на програмата;

· Цел и задачи на програмата;

· Методи и техники за реализација на програмата;

· Времетраење на програмата (вкупно по часови/денови и динамика на реализација);

· Број на учесници во програмата;

· Стручни лица кои ја спроведуваат програмата (име и презиме, образовен профил и лиценца/потврда за едукација);

· Детален опис на содржината на програмата

По претходно извршената проценка на исполнетоста на условите за вклучување во програмата за третман се врши воведување на сторителите за работа во група. 

5.а Организирање на средбите
Третманот трае 5 месеци и се реализира во текот на 20 средби, вклучувајќи ги и првите четири индивидуални средби. Траењето на индивидуалната средба е еднаш неделно, еден час, додека групните средби се одвиваат еднаш неделно по два  часа. Големината на групата изнесува од четири – шест  членови.

Средбите имаат фиксен термин кој е претходно договорен со терапевтите. Доколку некој од членовите на групата, односно некој од сторителите на семејно насилство кој е вклучен во третманот, не е во можност да присуствува на некоја од средбите, за истото е должен да се јави и да ги извести стручните работници во Советувалиштето.
Групната работа со сторителите најдоосветно е да се реализира од страна на машко-женско ководителство, иако не е исклучена и опцијата ководителството да е сочинето од две стручни лица од ист пол. 

За текот и за исходот од третманот на сторителот на насилство врз жени и семејно насилство Советувалиштето доставува извештај за резултатите за успешноста на психо-социјалниот третман до институцијата која што го упатила. 

6. Известување за работата на Советувалиштето
Пред отпочнување со работата на советувалиштето, се известуваат сите чинители кои ќе бидат дел од процесот на работата на советувалиштето. Покрај институциите засегнати, се известуваат и медиумите за отпочнување на работа на Советувалиштето. 
Советувалиштето кое ја извршува изречената привремена мерка за задолжителна посета на сторителот во советувалиштето, го известува центарот за спроведената мерка. Советувалиштето кое го спроведува психо- социјалниот третман за извршување на изречената привремена мерка задолжително посетување советувалиште за сторители на насилство врз жени или семејно насилство, го известува надлежниот центар кој ја следи изречената мерка, најмалку еднаш месечно за текот на психосоцијалниот третман, а по завршување на третманот доставува извештај за ефектот од третманот и промената во однесувањето на сторителот. Советувалиштето во случај кога сторителот не се јави или психосоцијалниот третман се прекине, веднаш го известува центарот и доставува извештај за причините за прекинување на третманот.
6.а Известување за успешноста на третманот 

Привремената мерка за заштита – задолжително посетување на советувалиште за сторители на семејно насилство се извршува веднаш после добивањето на решението за изрекување на привремената мерка за заштита. 

Од страна на советувалиштето, сторителот се известува да се јави на одреден датум за отпочнување на психо-социјалниот третман. Од страна на стручните лица во советувалиштето, а најдоцна во рок од 5 дена од датум за отпочнување на психо-социјалниот третман се известува надлежниот центар за социјална работа или друга институција од каде е упатен, доколку сторителот не се јави на закажаниот термин. 

Од страна на стручните лица во советувалиштето согласно програмата, се врши проценка на подготвеноста и можноста на сторителот за вклучување во третманот на советувалиштето. Доколку сторителот не ги исполнува предусловите за вклучување во третманот, стручните лица во советувалиштето веднаш писмено го известуваат надлежниот центар за социјална работа или друга институција од каде е упатен сторителот. 

Од страна на стручните лица во советувалиштето се прави проценка на ефектите од спроведување на психо-социјалниот третман во насока на промена на однесувањето на сторителот на семејно насилство. Доколку стручните лица утврдат дека заради нередовно присуство и неизвршување на обврските од страна на сторителот или дека од други причини третманот не резултира со промена на однесувањето на сторителот на семејно насилство, се прекинува третманот и писмено се известува центарот за социјална работа или друга институција од каде е упатен, која го следи извршувањето на привремената мерка за заштита. 
Од страна на стручните лица во советувалиштето за спроведениот психо-социјален третман, ефектот од психо-социјалниот третман и промената на однесувањето на сторителот на семејно насилство, се известува центарот за социјална работа или друга институција од каде е упатен сторителот, која ја следи изречената привремена мерка за заштита.

Мониторирањето и евалуација на резултатите од третманот се врши континуирано по секоја средба од страна на лицата кои го спроведуваат третманот, а во ситуации на непочитување и неисполнување на задачите од страна на сторителот, третманот се прекинува и за истото се известува надлежната институција. 
7. Надзор
Надзор над работата на советувалиштето за психо-социјален третман на сторители на семејно насилство врши Министерството за труд и социјална политика. 

Министерството има право и должност да им забрани на правно лице, или на здружение кои вршат работи од областа на социјалната заштита, вршење на дејноста од социјална заштита, ако врз основ на извршениот надзор утврди дека повеќе не се исполнети пропишаните улсови за вршење на дејноста или дејноста се врши на штета на корисниците.

    7.а Надзор над стручната работа 
Надзорот над стручната работа на советувалиштето за психо-социјален третман на сторители на семејно насилство врши Заводот за социјални дејности.
ПРИЛОЗИ
1. Изјава за согласност за давање на лични податоци; 

2. Договор за учество во психо- социјален третман на сторители на насилство врз жени и семејно насилство;
3. Месечен извештај за вклученост во психо-социјалниот третман на сторители на насилство врз жени и семејно насилство;
4. Известување за прекин на психо-социјалниот третман на сторители на насилство врз жени и семејно насилство; 

5. Извештај за завршен психо-социјален третман на сторители на насилство врз жени и семејно насилство;

6. Евиденција на корисници. 

Прилог 1. 

ИЗЈАВА ЗА СОГЛАСНОСТ ЗА ДАВАЊЕ НА ЛИЧНИ ПОДАТОЦИ 

Врз основа на Законот за заштита на лични податоци (Службен весник бр.7/2005; 103/2008; 124/2010 и 135/2011) со ова ја изразувам мојата согласност за користење на моите лични податоци за евиденција на корисници на Советувалиштето за психо- социјален третман на сторители на семејно насилство. 

Потпис на лицето кое дава изјава:                            Потпис на стручен работник:

_____________________________                            _________________________

Датум __.__.____

Прилог 2. 

Договор за учество во психо- социјален третман за сторители на семејно насилство 

На ден __.__.____, Советувалиште за психо- социјален третман на сторители на  семејно насилство од една страна и ________________________ од друга страна, како сторител на семејно насилство, склучуваат договор за учество во психо- социјален третман за сторители на семејно насилство, при што се обврзаа на следното: 

Советувалиштето е должно да: 

· Да обезбеди доверлива средина за прием на сторителот на семејно насилство;

· Да му го појасни процесот на психо-социјалниот третман; 

· Да ја гарантира анонимноста на сторителот на семејно насилство, освен во случаи на насилство врз деца или други ситуации, каде што терапевтите/лицата кои работат во Советувалиштето имаат законска обврска да пријават. 

Корисникот на услугата е должен да: 

· Учествува активно за време на средбите;

· Ги почитува другите членови на групата и терапевтите кои го водат третманот;

· Имињата и идентитетите на другите членови во групата да ги третира како доверлива информација. 

Корисник:                                                                       Стручни лица
Место, датум

Прилог 3. 

Месечен извештај за вклученост во психо-социјалниот третман на сторители на насилство врз жени и семејно насилство

Корисникот _______________________ кој е упатен во советувалиште за психо-социјален третман на сторители на насилство врз жени и семејно , насилство (упатница бр.___), во тековниот месец редовно присуствуваше на закажаните средби, и зема активно учество во истите. 
Место, датум                                                                              Стручни лица:
Прилог 4.

Известување за прекин на психо-социјалниот третман на сторители на насилство врз жени и семејно насилство
Корисникот ______________________ упатен во советувалиште за психо-социјален третман на сторители на насилство врз жени и семејно насилство (упатница бр._____), го прекина советувалишниот процес. 

Место, датум                                                                              Стручни лица:
Прилог 5. 

Извештај за завршен психо-социјален третман на сторители на насилство врз жени и семејно насилство

Корисникот ___________________________ упатен во советувалиште за психо-социјален третман на сторители на насилство врз жени и семејно насилство (упатница бр.___) го заврши третманот успешно/делумно успешно/не успешно. 

Место, датум                                                                              Стручни лица:
Прилог 6. 
Евиденција на корисници 
Евиденција
на корисници во советувалиштето за психо-социјален третман на сторители на насилство врз жени и семејно насилство

	Број на упатница

РЕПУБЛИКА СЕВЕРНА МАКЕДОНИЈА








МИНИСТЕРСТВО ЗА ТРУД И СОЦИЈАЛНА ПОЛИТИКА 








СТАНДАРД И ПРОЦЕДУРИ ЗА РАБОТА НА УСЛУГАТА НА СОВЕТУВАЊЕ 


 СОВЕТУВАЛИШТЕ ЗА ПСИХО


-СОЦИЈАЛЕН ТРЕТМАН НА СТОРИТЕЛИ НА СЕМЕЈНО НАСИЛСТВО








